
  
 

          

Xogħol artistiku jitlob lill-politiċi biex juru li qed jisimgħu fil-
Jum Dinji tat-Tfal 
 
Fil-Jum Dinji tat-Tfal, fl-20 ta' Novembru 2020, l-artist Olafur Eliasson jitlob lill-
mexxejja politiċi biex juru li qed jisimgħu l-ġenerazzjoni li jmiss. Mibdija mill-arti 
pubblika ta' Eliasson Earth Speakr, il-messaġġi tat-tfal dwar il-benesseri futur tal-
pjaneta qed jitwasslu lill-politiċi bil-ħsieb li jqajmu reazzjoni, u amplifikata fuq il-midja 
soċjali taħt #ListenToTheFuture. 

Iktar minn 250,000 persuna ħadu sehem kollettivament f’Earth Speakr minn meta nbdiet f'Lulju fl-
okkażjoni tal-Presidenza Ġermaniża tal-Kunsill tal-UE 2020. Eliasson beda l-arti multilaterali - li fiha 
app u websajt disponibbli f'25 lingwa - biex jamplifikaw it-tamiet u t-tħassib tat-tfal dwar it-tibdil fil-
klima, billi tippromwovi skambju bejn il-ġenerazzjonijiet madwar l-Ewropa u lil hinn. 

L-arti u l-kultura jipprovdu spazju u post ta’ laqgħa, biex tgħaqqad u taqsam il-perspettivi, filwaqt li 
tiċċelebra d-differenzi. Meta tingaġġa ma’ xogħol tal-arti tista' tikseb sens li tħossok mismugħ, billi 
tara l-ideat tiegħek riflessi fil-forma u l-istruttura tax-xogħol artistiku. Għalija dan l-iskambju 
bidirezzjonali huwa essenzjali. Earth Speakr huwa xogħol artistiku magħmul minn tfal li jesprimu 
ruħhom b'mod kreattiv dwar il-klima u l-futur tagħhom stess. Ix-xogħol artistiku jistiednek biex tisma’ 
l-messaġġi brillanti, umoristiċi u onesti tagħhom.  

Il-Jum Dinji tat-Tfal ifakkarna lkoll biex nuru lit-tfal - u biex nuru permezz ta’ azzjoni - li l-veduti 
tagħhom huma għal kollox validi u meħtieġa fit-tiswir tal-futur tagħna. Huma għandhom isiru ko-
disinjaturi tal-għada tagħna. Biex nirrikonoxxi l-Konvenzjoni dwar id-Drittijiet tat-Tfal, inkluż id-dritt 
tat-tfal li jinstemgħu, nitlob lill-politiċi u nies oħra fil-poter jaħdmu biex dan iseħħ, mhux biss illum 
imma kull jum tas-sena. - Olafur Eliasson, Artist 

 
It-tfal qed jitkellmu 
Tfal minn 70 pajjiż qed joħolqu l-arti billi jaqsmu l-opinjonijiet tagħhom - fil-lingwi nattivi tagħhom - 
billi jużaw it-teknoloġija augmented-reality tal-app. Il-messaġġi bil-vidjow huma indirizzati lill-adulti, 
iżda wkoll lil tfal oħra, billi joffru soluzzjonijiet, ideat, u jaqsmu l-frustrazzjonijiet tagħhom. 
Hello, għandi bżonn ngħid xi ħaġa. Jekk jogħġbok ħares l-ambjent, inkella ma jkun hemm l-ebda 
futur. M'hemm l-ebda Pjaneta B, u m'hemm l-ebda Pjan B jekk ma nkunux qed nagħmlu xi ħaġa. 
Grazzi tal-għajnuna tiegħek. - tiddikjara l-bankina f'Kapfenberg, l-Awstrija 

Nixtieq li n-nies jieklu inqas annimali. - jgħid ħajt f'Tallinn, l-Estonja 

Għal kull tifel imwieled, għandha titħawwel siġra. - tissuġġerixxi werqa minn Leiria, il-Portugall 

 
Biex jiġi żgurat li l-messaġġi tat-tfal qed jinstemgħu, aktar minn 108 avveniment virtwali ta’ Earth 
Speakr, organizzati minn netwerk dejjem jikber, qed jistiednu b’mod attiv lit-tfal biex ikunu l-artisti u 
jagħtu l-ħajja lill-ambjent tal-madwar tagħhom. L-Istituti Goethe u l-Ambaxxati Ġermaniżi madwar l-
UE appoġġaw ix-xogħol artistiku mill-bidu tagħha, u ppermettew lit-tfal jiddiskutu l-messaġġi 
tagħhom mal-politiċi lokali. Kollaboraturi u msieħba innovattivi, fosthom Dokk1, Aarhus Public 
Libraries (Danimarka), l-istituzzjoni kulturali TBA21 – Academy Ocean Space (l-Italja), il-Jum Dinji 
tat-Tindif, u l-Climathons tal-Innovaturi Żgħażagħ tal-Klima-KIC qed jintegraw Earth Speakr fl-
attivitajiet tagħhom iffukati fuq l-ambjent . 
Earth Speakr huwa ffinanzjat mill-Uffiċċju Federali Barrani u realizzat f'kooperazzjoni mal-Goethe-
Institut. Biex tieħu sehem, niżżel l-app Earth Speakr minn Google Play jew App Store u żur 
https://earthspeakr.art/mt/  
 
 
 
 



 

Earth Speakr f’Malta 
Bħal Earth Speakr, aħna naħsbu li t-tfal jirrappreżentaw il-preżent u l-futur, u l-vuċijiet tagħhom 
jeħtieġu li jinstemgħu mill-mexxejja attwali biex jiżguraw li l-ambjent li huma se jirtu mhuwiex wieħed 
imħassar lil hinn mit-tiswija b’riżultat ta’ tniġġis, qerda tal-ħabitat, estinzjoni tal-massa u tibdil fil-
klima. Earth Speakr jagħti lit-tfal pjattaforma b’saħħitha li permezz tagħha jsibu leħinhom, jitkellmu 
dak li jaħsbu u jamplifikaw il-messaġġi tagħhom. Id-dinja qed tbati, it-tfal qed jitkellmu, imma l-
mexxejja adulti tad-dinja qegħdin fil-fatt jisimgħu l-vuċijiet tagħhom? 

– Amy (17) & Ella (15) Fundaturi ta’ Kids Against Plastic 

"Matul dawn iż-żminijiet partikolari, il-pjaneta tagħna teħtieġ tama, u ċ-ċavetta għall-futur tagħna 
huma t-tfal tagħna. Aħna nemmnu li billi nagħtu lit-tfal esperjenza li tagħti s-setgħa permezz tal-
applikazzjoni Earth Speakr, aħna qed nipprovdulhom pjattaforma wiesgħa biex jaqsmu l-ħsibijiet u 
l-ideat tagħhom dwar id-dinja li ngħixu fiha. Dan jagħti lil kulħadd l-ottimiżmu li huwa tant meħtieġ 
madwar id-dinja kollha. 

– L-Ambaxxata Ġermaniża f'Malta u l-German Maltese Circle 
 

F'Ottubru, Olafur Eliasson ippreżenta Earth Speakr waqt it-TED Countdown, flimkien mal-Attivist tal-
Klima Al Gore u l-Mużiċist u l-Attur Jadon Smith. F'Malta l-German Maltese Circle ospita workshops 
biex jagħti Earth Speakr f'idejn it-tfal. Studio Olafur Eliasson ikkollabora ma’ istituzzjonijiet u esperti 
ewlenin biex joħolqu settijiet ta' Earth Speakr toolkits - mingħajr ħlas u disponibbli f'25 lingwa - biex 
jispiraw tfal fil-mużewijiet, libreriji u klassijiet biex jitkellmu għall-pjaneta. 
 
Madwar il-pajjiż  
 
It-tfal qed jieħdu sehem madwar il-pajjiż, b’messaġġi jaslu minn bliet u rħula, minn Pembroke għal Ta’ 
Xbiex għar-Rabat. It-tfal ħolqu messaġġi Earth Speakr biex ixandru t-tħassib tagħhom, jaqsmu l-ideat 
b'mod kreattiv, jew biex jappoġġjaw ġranet ambjentali internazzjonali bħall-Jum Dinji tat-Tindif u l-Istrajk 
Globali tal-Klima. F'Malta numru kbir ta’ tfal ikkategorizzaw il-messaġġi tagħhom taħt it-titli Belt, Pjanti 
u Tniġġis. B'messaġġi individwali li janimaw ambjenti lokali, ix-xogħol artistiku jiżvela stampa globali ta’ 
veduti lokali, magħquda fil-qafas tax-xogħol artistiku. 
 
Għaliex intom il-bnedmin ma tinvestux f'iktar minna? Hi enerġija b’xejn u tajba għall-ambjent għax l-
impjanti tal-faħam mhumiex verament tajbin għalik u jagħmlu s-sjuf tagħna aktar sħan. - tissuġġerixxi 
pannella solari fir-Rabat, Malta 
 
Għaliex tibnu daqshekk bini? Qed tbiddlu din l-art minn waħda ħadra u naturali għal waħda mudlama 
u ma togħġobniex! - jistaqsi terrazzin tal-bejt, ukoll fir-Rabat, Malta 
 
Esplora AR Loud Speakrs personalment jew onlajn 

 
Fuq il-websajt interattiva tal-arti, l-adulti jistgħu jamplifikaw il-messaġġi billi joħolqu Loud Speakr - 
kollezzjoni kbira ta’ messaġġi miġbura flimkien f’augmented reality. Ladarba jinħolqu, Loud Speakrs 
jistgħu jinqasmu onlajn u jitqiegħdu fuq il-mappa tad-dinja virtwali - fi pjazez pubbliċi, parks, quddiem 
bini politiku - biex jiġu esplorati fil-ħajja reali permezz tal-app Earth Speakr. 
 
Aktar minn 580 Loud Speakrs bħalissa jinsabu fuq il-mappa f'postijiet prominenti, inkluż il-Parlament 
ta’ Malta, fil-Belt Valletta. 

 
 

 
 
 
 
 
 

 
 
 

Earth Speakr is an artwork by Olafur 
Eliasson. It invites kids to speak up for 
the planet and adults to listen up to 
what they have to say. 
 
The Earth Speakr app is available on 
Google Play and App Store from 1 July  
 
Follow the project on social media: 
@earthspeakr 
#earthspeakr #listentothefuture 
 
www.earthspeakr.art 
 
 

Olafur Eliasson Earth Speakr 

Olafur Eliasson (b. 1967) is a visual 
artist working with sculpture, painting, 
photography, film, installation, and 
digital media. His studio is based in 
Berlin.  
 
www.olafureliasson.net 

For Malta press enquiries, please 
contact: 
 
Conway Wigg 
 
conway.wigg@bpc.com.mt 
 
Senior Manager/BPC International  

Contact  



Noti lill-Edituri 
Ara lil Olafur Eliasson jispjega x-xogħol artistiku tiegħu, Earth Speakr, fuq 
https://www.youtube.com/watch?v=ufuqKULtml0&feature=youtu.be 
 
Ritratti u Vidjows 
Għal aktar tagħrif u biex tniżżel stampi jew vidjows għall-istampa u xandir, jekk jogħġbok żur: 
https://earthspeakr.art/mt/stampa-u-midja/  
 
Involvi ruħek 
It-tfal jistgħu joħolqu messaġġi għall-Earth Speakr u jistiednu lil sħabhom biex joħolqu messaġġi oħrajn. 
L-adulti u dawk li jieħdu d-deċiżjonijiet, dawk li jfasslu l-bidliet u l-mexxejja globali, jistgħu jesploraw il-messaġġi 
Earth Speakr, joħolqu gruppi ta’ messaġġi – hekk imsejħin Loud Speakrs – u jaqsmuhom ma’ oħrajn biex 
jamplifikaw dawk is-suġġetti li jsibu l-aktar rilevanti.  Eliasson jittama li dawk fil-politika se jkunu ispirati biex, 
permezz ta’ Earth Speakr, iressqu messaġġi fuq l-imwejjed tad-diskusjonijiet ħalli t-tfal iħossuhom milqugħin u 
mismugħin. 
 
L-istituzzjonijiet jistgħu jospitaw avvenimenti u jinkoraġġixxu lit-tfal biex jieħdu sehem fihom.  Disponibbli fuq il-
websajt hemm toolkits li huma ta’ gwida biex jinħolqu attivitajiet għat-tfal ħalli jesploraw ix-xogħol artistiku u biex 
iġibu l-Earth Speakr għall-attenzjoni  tiegħek. 
Għal aktar tagħrif żur https://earthspeakr.art/mt/involvi-ru-ek/  
 
Dwar Olafur Eliasson 
L-artist Daniż-Iżlandiż Olafur Eliasson (imwieled fl-1967) jaħdem xogħol ta’ skultura, pittura, fotografija, films, 
installazzjonijiet, u midja diġitali.  L-arti tiegħu hi mmotivata mill-interess tiegħu fil-perċezzjoni, fil-moviment, fl-
esperjenza inkorporata, u s-sentimenti tiegħu stess kif ukoll tal-komunità.  Il-prattika tiegħu, li mhijiex limitata għal 
mużewijiet u galleriji tal-arti, tinvolvi lill-pubbliku permezz ta’ proġetti arkitettoniċi, interventi fi spazju ċiviċi, 
edukazzjoni artistika, tfassil ta’ politki u azzjoni klimatika. Eliasson hu magħruf internazzjonalment għall-
installazzjonijiet pubbliċi tiegħu li jisfidaw il-mod kif naraw u noħolqu flimkien l-ambjenti tagħna.  Fl-2003, hu ħoloq 
il-proġett “The weather”, xemx tiddi mgħottija fiċ-ċpar taħt is-saqaf tat-Turbine Hall f’Tate Modern ta’ Londra.  Fl-
2008, Eliasson bena erba’ kaskati artifiċjali  tul il-kosta ta’ Manhattan u Brooklyn għal “The New York City 
Waterfalls”.  Hu esplora wkoll il-potenzjal tal-arti biex tindirizza t-tibdil fil-klima, fejn għal Ice Watch hu ġab blokok 
kbar ta’ silġ glaċjali li jżommu f’wiċċ l-ilma fiċ-ċentri tal-bliet ta’ Kopenħagen fl-2014, ta’ Pariġi fl-2015, u ta’ Londra 
fl-2018.  Persuni li kienu għaddejjin setgħu jmissu frammenti tas-silġ glaċjali minn Greenland u jkunu xhieda tal-
fraġilità tiegħu, hekk kif ikun qed idub quddiem għajnejhom.  Fl-2019, Eliasson inħatar bħala Ambaxxatur ta’ Rieda 
Tajba tal-UNDP għall-Azzjoni dwar il-Klima u l-Għanijiet ta’ Żvilupp Sostenibbli. 
L-Istudjo Olafur Eliasson, li jinsab f’Berlin, hu magħmul minn tim kbir ta’ nies tas-sengħa, periti, arkivisti, riċerkaturi, 
amministraturi, koki, studjużi tal-arti, u tekniċi speċjalizzati. 
www.olafureliasson.net 
 
Dwar il-Presidenza Ġermaniża tal-Kunsill tal-UE 2020 
Għal tagħrif dwar il-Presidenza Ġermaniża tal-Kunsill tal-Unjoni Ewropea 2020 u l-programm kulturali, jekk 
jogħġbok żur www.eu2020.de. 
 
Dwar il-Goethe-Institut 
Il-Goethe-Institut hu l-istitut kulturali tar-Repubblika Federali Ġermaniża, attiv madwar id-dinja.  B’157 istitut f’98 
pajjiż, il-Goethe-Institut jippromwovu l-istudju tal-lingwa Ġermaniża barra mill-pajjiż, iħeġġeġ l-iskambji kulturali 
internazzjonali u jwassal immaġni kontemporanja tal-Ġermanja.  Permezz ta’ sħubiji ma’ istituzzjonijiet f’diversi 
postijiet oħrajn, il-Goethe-Institut għandu madwar elf punt ta’ kuntatt madwar id-dinja. Għal aktar tagħrif, jekk 
jogħġbok żur www.goethe.de/EU2020 

 


